
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 6069 09-07-2024 - ൽ മറുപടിയ്ക്

വൈദ്യുതി വാങ്ങുന്നതിന് കരാര്‍

ചോദ്യം ഉത്തരം

ശ്രീ. കെ. ബാബു (നെന്മാറ)
ശ്രീ . കെ . കൃഷ്ണൻകുട്ടി

(വൈദ്യുതി വകുപ്പ് മന്ത്രി)

(എ) ഈ സർക്കാർ അധികാരത്തിൽ വന്നതിനുശേഷം

വൈദ്യുതി വാങ്ങുന്നതിനായി കെ.എസ്.ഇ.ബി.
ഏതെല്ലാം സ്ഥാപനങ്ങളുമായി കരാറില്‍

ഏര്‍പ്പെട്ടിട്ടുണ്ടെന്ന് വ്യക്തമാക്കുമോ;

(എ) ഈ സര്‍ക്കാര്‍ അധികാരത്തില്‍ വന്നതിനു ശേഷം

കെ.എസ്.ഇ.ബി ലിമിറ്റഡ് ഏര്‍‍പ്പെട്ടിരുന്ന വിവിധ

ഹ്രസ്വകാല/മധ്യകാല/ദീര്‍‍ഘകാല കരാറുകളുടെ

വിവരങ്ങള്‍‍‍ അനുബന്ധമായി ചേര്‍‍ക്കുന്നു.

(ബി) പ്രസ്തുത കരാറുകള്‍ പ്രകാരം എത്ര മെഗാവാട്ട്

വൈദ്യുതിയാണ് വാങ്ങുന്നതെന്നും ഒരു യൂണിറ്റിന്

എത്ര രൂപയാണ് ചെലവ് വരുന്നതെന്നും

വിശദമാക്കാമോ;

(ബി) ഈ സര്‍ക്കാര്‍ അധികാരത്തില്‍ വന്നതിനു ശേഷം

കെ.എസ്.ഇ.ബി ലിമിറ്റഡ് ഏര്‍‍പ്പെട്ടിരുന്ന വിവിധ

ഹ്രസ്വകാല/മധ്യകാല/ദീര്‍‍ഘകാല കരാറുകളുടെ

വിവരങ്ങള്‍‍‍ അനുബന്ധമായി ചേര്‍‍ക്കുന്നു.

(സി)

കരാര്‍ മുഖേന അല്ലാതെ ഏതു രീതിയിലാണ്

വൈദ്യുതി വാങ്ങുന്നതെന്നും അത്തരം വാങ്ങലിനായി

കഴിഞ്ഞ സാമ്പത്തികവര്‍ഷവും 2024 ഏപ്രില്‍, മേയ്

മാസങ്ങളിലും എത്ര രൂപ ചെലവ് വന്നുവെന്നും

വിശദമാക്കുമോ;

(സി) കരാർ മുഖേന അല്ലാതെ, വിവിധ പവർ

എക്സ്‍‍‍‍‍‍ചേഞ്ചുകൾ വഴി Day ahead, Term ahead,
monthly contract അടിസ്ഥാനത്തിൽ വൈദ്യുതി

വാങ്ങുന്നുണ്ട് .

2023-24 സാമ്പത്തിക വർഷം പവർ എക്സ്‍‍‍‍‍‍ചേഞ്ച് വഴി

3641.7 ദശലക്ഷം യൂണിറ്റ് വൈദ്യുതി, 2119 കോടി

രൂപയ്ക്കു വാങ്ങുകയുണ്ടായി, ശരാശരി യൂണിറ്റിന് 5.82
രൂപ നിരക്കിലാണ് വാങ്ങിയത്.

2024 ഏപ്രിൽ മാസം പവർ എക്സ്ചേഞ്ച് വഴി 141.58
ദശലക്ഷം യൂണിറ്റ് വൈദ്യുതി, 90.61കോടി രൂപയ്ക്കു

വാങ്ങുകയുണ്ടായി, ശരാശരി യൂണിറ്റിന് 6.40 രൂപ

നിരക്കിലാണ് വാങ്ങിയത്.

2024 മെയ് മാസം പവർ എക്സ്‍‍‍‍‍‍ചേഞ്ച് വഴി 59.78
ദശലക്ഷം യൂണിറ്റ് വൈദ്യുതി, 59.36കോടി രൂപയ്ക്കു

വാങ്ങുകയുണ്ടായി, ശരാശരി യൂണിറ്റിന് 9.93രൂപ

നിരക്കിലാണ് വാങ്ങിയത്.

(ഡി) 2024 മെയ് മാസത്തില്‍ കെ.എസ്.ഇ.ബി. അധിക

വൈദ്യുതി വിറ്റിരുന്നോ; എങ്കില്‍ എത്ര യൂണിറ്റെന്നും

വില്പനയിലൂടെ ലഭിച്ച തുകയെത്രയെന്നും

വ്യക്തമാക്കാമോ?

(ഡി) 2024 മെയ് മാസത്തിൽ വേനൽ മഴ മൂലം വൈദ്യുതി

ആവശ്യകതയിൽ വന്ന കുറവ് കാരണം ലഭ്യമായ

അധിക വൈദ്യുതി പവർ എക്സ്‍‍ചേഞ്ച് വഴി

താരതമ്യേന കൂടിയ നിരക്കിൽ വില്പന

നടത്തിയിരുന്നു.

2024 മെയ് മാസം പവർ എക്സ്‍‍ചേഞ്ച് വഴി 227.74
ദശലക്ഷം യൂണിറ്റ് വൈദ്യുതി, ശരാശരി യൂണിറ്റിന്

6.99 രൂപ നിരക്കിൽ, 159.19 കോടി രൂപയ്ക്കു വില്പന

നടത്തിയിരുന്നു.

ഇതിനുപുറമേ 2024 മെയ് മാസം ബാങ്കിംഗ്

സംവിധാനത്തിലൂടെ പഞ്ചാബ് സ്റ്റേറ്റ് പവർ

കോർപ്പറേഷൻ ലിമിറ്റഡിന് 101.7 ദശലക്ഷം യൂണിറ്റ്

വൈദ്യുതി നൽകിയിരുന്നു. ബാങ്കിംഗ് സംവിധാന

പ്രകാരം കൊടുത്ത വൈദ്യുതിയുടെ 105 ശതമാനം

അടുത്ത വേനൽകാലമായ ഏപ്രിൽ 2025-ൽ തിരിച്ചു

ലഭിക്കുന്നതാണ്.

സെക്ഷൻ ഓഫീസർ

